Recomendacion ao Concello de Moania referente ao acceso a informacién publica

Expediente: T.6.Q/14270/24

Santiago de Compostela, 19 de xufio de 2025
Sra. alcaldesa:

Nesta institucion iniciouse expediente de queixa como consecuencia do escrito de xxx,
concelleiro, referente ao acceso a informacion.

ANTECEDENTES
1. No escrito indica:

“O Grupo Municipal do Partido Popular de Moafia... € no seu nome xxx...

Como resultado das eleccions de Maio de 2023 o Partido Popular de Moaia
obtivo seis actas de concelleiros/as, das que tomamos posesidon no pleno do 17 de xuiio,
para asi comezar nosa labor no Concello que non é outra que a de fiscalizar a accidon do
goberno do BNG, sendo noso Grupo o maioritario da oposicidn.

O funcionamento do Concello regulase a través do “REGULAMENTO ORGANICO
MUNICIPAL DO CONCELLO DE MOARNA”, (EN ADIANTE O ROM), este regulamento ditase en
virtude das atribucions que a lei 7/85, do 2 de abril, reguladora das bases de réxime local,
outorga as entidades locais e cuxa ultima modificacion foi publicada no BOP do 28 de
xaneiro de 2022, estando actualmente en vigor. ADXUNTAMOS COPIA.

Este Regulamento no seu artigo 1 di: Obxecto: O presente regulamento regula a
organizacién e funcionamento dos érganos necesarios e complementarios do Concello de
Moafia, asi como o réxime bdsico da organizacién administrativa da que se dota para o
cumprimento dos seus fins. Regula asi mesmo o Estatuto dos/as Concelleiros/as, no
tocante aos seus dereitos e as suUas obrigas institucionais e corporativas, tanto dende a
perspectiva individual como colectiva, e as canles de participacion da cidadania na
Corporacién.”

Asi mesmo no seu artigo 5 di: Exercicio do dereito a informacion. “1.- Todas/os
concelleiros/as tefien o dereito persoal e indelegable de obter do/da Alcalde/esa, previa



solicitude, cantos antecedentes, datos ou informacions obren en poder dos servizos da
Corporacidén e resulten precisos para o desenvolvemento das suas funcidns. Teran dereito
igualmente 4 obtencion do acceso, en soporte electrénico, dos expedientes ou
documentos solicitados, e sempre e cando non entorpezan o funcionamento normal dos
servizos nin se soliciten de forma indiscriminada. En todo caso, e sen prexuizo do
establecido na normativa protectora dos datos de caracter persoal, os/as Concelleiros/as
tefien a obriga de gardar absoluta reserva sobre as informaciéns e circunstancias de que
tefian constancia como consecuencia dos seus cargos, especialmente daqueles asuntos
que se atopen pendentes de resolucién, e velardn pola custodia da documentacién que
se lles entregue, evitando a sua reproducién.

2.- As peticidns de informacidén presentaranse no Rexistro Xeral do Concello por escrito
dirixido & Alcaldia- Presidencia, do que se dara traslado a Alcaldia e & Secretaria Xeral, que
as transmitird ao servizo ou centro xestor no que obre a informacion interesada,
supervisando a sua obtencion.

A informacidn sera facilitada persoalmente ao solicitante, no prazo dos cinco dias naturais
seguintes a suUa peticion. De non resultar posible proporcionar a informacion ou o
acceso electronico a documentacion solicitada, debera darse resposta de forma expresa
dentro do prazo indicado anteriormente, expofiendo as causas ou motivos que dean lugar a
imposibilidade. No caso de que non se obtefia contestacion expresa do/a Alcalde/sa,
entenderase autorizada a obtencion da informacidn por silencio administrativo.

3.- Os servizos da Corporacion facilitaran directamente informacidn aos seus membros nos
seguintes casos: 1. Cando exerzan funciéns delegadas e a informacion se refira a asuntos
propios da sua responsabilidade. 2. Cando se trate de asuntos incluidos na orde do dia
das sesidons dos dérganos colexiados dos que sexan membros.3. A informacion contida nos
libros de actas e de Resolucions e no seu soporte informatico. 4. A informacion que sexa de
libre acceso da cidadania.

4.- O acceso a informacion realizarase e facilitarase por medios electrénicos.

Noso Grupo atépase de xeito constante e dende o inicio da lexislatura con todo tipo de
impedimentos por parte do Goberno a facilitarnos informacion, negando incluso a nosa
representatividade para obtela (feito este que nos parece moi grave), facilitar informacion
parcial despois de solicitala en varias ocasions, non poder obtela en ocasidéns sequera por
silencio administrativo, obrigarnos a obtela de xeito oral nas Comisions Informativas o que
incumple o ROM, e onde se nos volve a negar a informacion, se nos insta a volvela a
socilitar via sede electronica novamente, o que é unha constante e deliberada falta de



transparencia por parte do Goberno Municipal de Moafia e o incumprimento constante
pola sua parte do artigo 5 do ROM.

Queremos tamén denunciar que as actas das Xuntas de Goberno, onde estan reflectidos
de xeito fiel os distintos acordos do Goberno Municipal non nos dan acceso nun prazo
razoable, sendén que so podemos acceder a elas cun retraso medio de seis meses, cando
a acta dunha sesion é aprobada na seguinte salvo error ou omision que a puidera
retrasar, estas Comisidns celébranse no Concello de Moafia o luns de cada semana.

E evidente que este retraso non pode ser xustificado polo Goberno, pero si impide noso
traballo fiscalizador, o incumprimento deliberado do ROM por parte do Goberno Municipal
de Moafa é constante.

Imos detallar casos deliberados da falta de transparencia e do incumprimento do
Regulamento por parte do Goberno Municipal de Moafia.

PRIMEIRO:

No meses de xullo e agosto de 2023 o Concello instalou un palco para diversos eventos e
festas, do que sospeitabamos que carecia de certificado ou homologacion técnica
algunha para seu uso xa que era moi antigo e estaba en malas condiciéns. Debido ao
perigo que representa para o0s usuarios e o grave incumprimento lexislativo que
supon por parte do Concello, solicitamos copia deses certificados de homologacion. A
dia de hoxe seguimos sen recibir esa documentacion, unicamente se nos dixo que o palco
se reparou e estaba en condicidons e que o persoal do concello o monta en condiciéns, o
cal é totalmente ilegal mais ald de que non recibimos esa copia da certificacidn.
Adxuntamos a resposta do concellerio no DOCUMENTO 1.

SEGUNDO:

En Febreiro de 2024 solicitamos acceso ao Concello Vello, edificio que fora remodelado e
inaugurado poucos meses antes como lugar de estudio e reunidns, sala de exposicidns e
novo local de Proteccidn Civil. Ante as filtraciéns de auga, humidades e goteiras que
presentou o edificio ao pouco da inauguracion da obra, solicitamos ao Concelleiro de
Obras e Servizos unha visita para verificar o estado do inmoble ante as queixas recibidas. A
resposta do concelleiro foi por unha parte negarnos a visita argumentando que xa o
visitdramos na sua inauguracion e que llo solicitaramos ao concelleiro de Mocidade, que
tamén nos negou a entrada cando lle foi solicitado en Comisién, alegando que os defectos xa
estaban arranxados. Pero o mais grave da resposta do Concelleiro de Obras e Servizos foi



devirnos non recofiecer ao solicitante do noso Grupo e dicir que non tifia acreditacién, a
pesar de ser concelleiro electo do no noso Grupo e ser quen habitualmente envia moitas
das solicitudes via sede electronicos, (o acreditamos coa certificacion de Secretaria
adxunta), algo que madis ald dunha mostra de soberbia inexplicable é un total desprecio
para os cargos electos no desempefo das suas funcion, foi un grave incumplimiento
do ROM. Adxuntamos documento de resposta do concelleiro no DOCUMENTO 2.

TERCEIRO:

En Febreiro de 2024 solicitamos as facturas pagadas polo Concello en publicidade
institucional no ano 2023 pedindo na nosa solicitude exactamente: “a INTERVENCION copia
das facturas de pago por publicidade institucional do Concello en medios de comunicacién
como: prensa escrita, prensa dixital, redes sociais, radio, television. En xeral todos os
anuncios pagados no ano 2023 por estes conceptos”.

A resposta que recibimos entre outras cousas di: “vostede ten acceso as actas das Xuntas
de Goberno Locais” e tamén di: “Lémbrolle que o dereito ao acceso a informacién non
implica que poida esixir que se lle procese a mesma a través de listados, sobre todo, cando,
como lle indico, xa ten no seu poder todos os datos e polo tanto, debe vostede ocuparse de
localizalos”.

Pois ben, tal como xa dixemos neste escrito anteriormente, as actas das xuntas de goberno,
so temos acceso a elas con seis meses de retraso, por outra parte cando di que temos
gue ocuparnos noés de localizar as facturas que solicitamos, isto non é posible porque en
Intervencion (que é o departamento onde estan) nos din que temos que ter a autorizacidon
de Alcaldia, polo que volta a empezar nunha tomadura de pelo por parte do Goberno e
un total incumprimento do artigo 5 do ROM, ademais as pedimos tal como son
procesadas previamente polo Goberno no referente as resolucions, e no referente as
facturas tal como son procesadas por Intervencion, e falso que pidamos que se nos procese
en listados a medida nin moito menos, insistimos que a informacion que solicitamos ao
Goberno, sexa descritiva, administrativa ou econdmica a solicitamos unicamente tal como
é procesada. Nada mais.

Adxuntamos a resposta sobre isto como DOCUMENTO 3.
CUARTO:

O pasado mes de agosto solicitamos os gastos completos do Festival de Jazz e non
nos foi remitido, novamente fixemos a solicitude correspondente e finalmente se nos



enviou a Resolucion de Alcaldia onde esta toda a informacidn solicitada o cal non supdn
mais traballo para o Goberno que o envio dun documento xa aprobado. Pero para colmo
dende alcaldia se nos di que “tefien tamén as comisiéns informativas, polo que desde esta
Alcaldia emprazolles a que soliciten todo o que vaian a precisar, na primeira que se
celebre.”

Esta afirmacion da alcaldesa indica claramente o incumprimento e a interpretacion do ROM
segun lle convén ao Goberno xa que unha vez solicitado novamente na seguinte
Comisidn, se nos remitiu de novo a sua solicitude via sede electrdnica, o cal consideramos
unha falta de respecto ao resto da Corporacion por parte do Goberno xa que non podemos
localizar aquilo ao que se nos nega ou retrasa o acceso.

Por ultimo a afirmacidn desta resposta onde no ultimo parrafo di: “Tamén lles lembro que
poden solicitar o acceso a informacidn, mais non tefien dereito a pedir que a informacion se
lle dea procesada a sua vontade”. A consideramos unha nova falta de transparencia e de
respecto xa que insistimos que como dixemos anteriormente que a informacién non se
nos ten que dar procesada a vontade. Unicamente tal e como é aprobada e procesada
polo Goberno e polos distintos servicios do Concello é como a pedimos.

Adxuntamos a resposta sobre isto no DOCUMENTO 4.

Estes son alguns dos multiples exemplos cos que o Goberno Municipal incumpre de xeito
reiterado o ROM e nos nega e retrasa a entrega da informacidn necesaria para facer o noso
traballo fiscalizador.

Queremos aclarar que cando non se produce resposta ds solicitudes en cinco dias, estd
enténdese autorizada por silencio administrativo tal como indica o ROM, o problema
gue en moitas ocasiéon cando imos o departamento correspondente a solicitar
informacién, nos remiten novamente a Alcaldia, polo que o bloqueo ao noso traballo é
constante xa que nos obriga a comezar de novo.

[SSI N

Aproveitamos para denunciar tamén que o Goberno Municipal incumpre o artigo 6 do
ROM de xeito reiterado xa que omite invitar ao resto da Corporacidn aos actos e eventos
publicos que son patrocinados ou organizados polo Concello de Moafia, non remitindo
informacidn algunha.

O noso Grupo Municipal a través do anteriormente exposto, xunto aos documentos que
achegamos:



SOLICITA

O amparo da Valedora do Pobo para que inste ao goberno municipal do Concello de Moafia
a cumprir o regulamento organico municipal. Non negar, retrasar nin ocultar ao noso
grupo informacién/documentacion para non obstruir de xeito constante e deliberado o
noso traballo de fiscalizacién.

2. Ante iso requirimos informacion a ese concello, que nola remitiu. No informe sindlase o
seguinte:

“Mediante a presente damos resposta d sua solicitude de informacion a respecto do
expediente T.6.Q/14270/24. O Concello de Moafia dispdn dun procedemento claro de acceso
d informacion por parte dos grupos da Corporacion Municipal, regulado no Regulamento
Orgdnico Municipal en vigor no seu artigo 5. Ese procedemento estase a cumprir, toda vez,
que desde a Alcaldia mediante rexistro de entrada se reciben as peticions dos grupos, ddselle
resposta na maior brevidade posible. Ademais do artigo 5 do ROM, no Titulo Ill, capitulo |
regulanse as Comisions Informativas, especialmente no artigo 36.- Composicion e funcions;
nas que as distintas Concelleiras Delegadas das Areas do Goberno transmiten e comparten
informacion cos grupos da oposicion; nestas tamén se repasa a axenda institucional da
semana para convidar aos grupos a asistir aos eventos organizados polo Concello, ademais
de dispor na WEB oficial dun calendario de eventos; cumprindo asi co establecido no artigo 6
do ROM. O Grupo Municipal do Partido Popular (en adiante GM do PP) adoita realizar
peticions de informacion nas Comisions Informativas e tamén a través do rexistro municipal,
as dirixidas a Alcaldia, son obxecto dun expediente desde o cal se tramita a resposta das
mesmas, do cal engado a imaxe para demostrar que son respondidas.:...



&3 Minuta-2024-S-RE-3568 02/08/2024

3 Firma-2024-E-RE-4374 Solicitude de informacién detallada Festival de Jazz 19/08/2024
&3 Recibo-2024-E-RE-4374 19/08/2024
:'ﬂ Resposta a peticion acceso gastos Festival de Jazz 20/08/2024

*} DECRETO 2024-0673. Adxudicaciéns contrataciéns menores FESTIVAL DE JAZZ 20/08/2024
a Minuta-2024-S-RE-3704 20/08/2024
E Instancia asinada-2024-E-RE-5731 secretaria contratos David Ria 30/10/2024
&3 Recibo-2024-E-RE-5731 30/10/2024
:i-ﬂ Instancia asinada-2024-E-RE-5732 Tesoureira pagos a David Rua 30/10/2024
&3 Recibo-2024-E-RE-5732 30/10/2024
&5 Resposta a 2024-E-RE-5731 e 2024-E-RE-5732 06/11/2024
E Minuta-2024-S-RE-4891 06/11/2024
:'._4 Instancia asinada-2024-E-RE-6628 Designacion representantes do Concello nos Consello Escolares 11/12/2024
a Recibo-2024-E-RE-6628 11/12/2024
:, Resposta ao seu escrito 2024-E-RE-6628 Designacion representantes do Concello nos Consellos Escolares 11/12/2024
z Minuta-2024-S-RE-5687 11/12/2024

Nas distintas peticiéns do GM do PP relatadas no escrito que nos traslada vostede como
Valedora do Pobo, omitese a informacién das respostas dadas, xa que nelas se
fundamenta debidamente que por medio do dereito dun/ha concelleiro/a non pode
obstaculizarse o funcionamento da Administracién municipal, sobre todo tendo en conta
gue a mesma non dispén dos medios persoais axeitados para procesar a informacién
administrativa do xeito interesado polos grupos da oposicién nin do goberno como resulta
do feito de ter interesado a elaboracién de documentos ad hoc que non existen nin nos
Libros electrénicos existentes, nin nos expedientes tales como tdboas especificas de
contratos menores ou similares polo gue, no caso que nos ocupa, a solucién mais
practica e coherente é remitirlles & informacién publicada no Portal de transparencia,
como é o caso, dos contratos menores celebrados que se publica ordenada por trimestres
con datos obtidos da contabilidade municipal, asi como nos perfis do contratante dos
6érganos de goberno que celebran este tipo de contratos, é dicir, a Alcaldia e a Xunta de
Goberno Local.

Extraense a modo de acreditacién deste extremo capturas de pantallas das diferentes
aplicaciéns as que se remite aos grupos da oposicién para poder acceder & informacién
completa dos contratos menores celebrados:

1. Informacién publicada no PORTAL DE TRASPARENCIA que resposta a
interesada polo GPM do PP:

A Portal de transparencia
“ 5. CONTRATACION/5.3. CONTRATACION/5.3.1. CONTRATOS MENORES
DOCUMENTO
] Contratos menores 2016 (1)
[ Contratos menores 2017 (1)
Contratos menores 2018 (1)
Contratos menores 2019( 1)
| Contratos menores 2020 (4 )
[] Contratos menores 2021 (4)
["] Contratos menores 2022 (5)
"] Contratos menores 2023 (5)
[71 Contratos menores subvencionados con FONDOS FEDER (2)

| Contratos menores 2024 (4 )

Relacién contratos menores 2024:
R Portal de transparencia

\ 5. CONTRATACION/5.3. CONTRATACION/5.3.1. CONTRATOS MENORES/Contratos menores 2024
DOCUMENTO

Y contratos menores 1° trimestre 2024

Y contratos menores 2° trimestre 2024

" contratos menores 3° trimestre 2024

" RELACION DE CONTRATOS MENORES PATRONATO BEIRAMAR ANO 2024

Informacién publicada por trimestres de cada ano (a modo de exemplo 32 trimestre do
ano)

Concello de Moana

CONTRATOS DE OBRAS

Informacién publicada nos PERFIS DE CONTRATANTE NA PLATAFORMA DE

CONTRATOS DO ESTADO que resposta a interesada polo GM do PP

Expediente ° Tipo ° Objeto del contrato ° Estado Importe Adjudicatario °
Resuelta
| (Creacién de memoria e investigacion do proxecto “MULLERES RAIZ” con R
387812024 et S lpersoas afectadas de deterioro cognitivo ou demencia Adjudicacion: 330000 | ARND
21/10/2024
Resuelta
4485/2024 & Suministros Subministracién de Marquesifia. Adjudicacion 6.748,33 [ALINOX MORRAZO S.L.U.
02/12/2024
Resuelta
423212024 & Servicios Servizo para prog Plan Adjudicacion: 14.008,77 | ANDREA CANCELAS VALVERDE
18/11/2024
Resuelta
3080/2024 & Obras Restauracin do Patio de Armas da Torre de Meira (traballos da 4% fase) . 30.708,21 [ARBORE. S.COOP.GALEGA
Adjudicacion
12/1112024
Resuelta
, 2 s . % . ) ARTEFEITO PRODUCIONS,
3539/2024 @ Servicios Realizacién do espectaculo Comadres en accién Adjudicacion: 1.800.00 |5 co0P GALEGA
30/09/2024
Resuelta
f . . Obradoiros formativos de prevencion de consumo de canabis con g =
373412024 " Servicios de xénero en menores e adolescentes. Adjudicacion: 21000,00 [ASQGINCION BROUETE
21/10/2024
Resuelta
377212024 o e [Proxectos técnicos da Humanizacion da contorna do Centro Cultural Xosé N 7.420.00 ATRES PROYECTOS SOCIEDADE
i - o [Maria Castroviejo @ Humanizacién do camifio escolar seguro de Tirdn Adjudicacion: 142090 | cOOPERATIVA GALEGA
14/10/2024
Resuelta
’ - . . . - 04 |ATRES PROYECTOS SOCIEDADE
4094/2024 4 Servicios Redaccion de proxecto de medlora do pavillén do Rosal Adjudicacion 5.417.08 | o or pATIVA GALEGA
25111712024
Resuelta
. : ; AUDITORES, CONSULTORES Y
- = o (Colaboracién coa Intervencién municipal na realizacion da auditoria de 4
3911/2023 @ Servicios i s G Pt P Adjudicacion: 6.000,00 (E::;ggzs) INDEPENDIENTES SLP

de transparencia,

envianse

mensualmente todos os Decretos da Alcaldia e celébranse duas
Comisiédns Informativas das areas cada semana, tendo cada Comisiéon
unha frecuencia quincenal.



As actas das Xuntas de Goberno Locais aprébanse en canto son
redactadas, dada a complexidade e a densidade da orde do dia das
mesmas, non se redactan semanalmente por non dar tempo, sendn
que primeiro hai que levantar cada un dos acordos das mesmas.
Unha vez son aprobadas, o que si se fai de inmediato é a remisién a
todos os grupos da Corporaciéon a vez; polo que é completamente
falsa a afirmacién de que son retidas polo goberno municipal e se
atrasa o seu envio aos grupos da oposicion. Como vimos de indicar,
se vén é certo que as actas das Xuntas de Goberno Local acumulan
certo atraso, xa que celebramos estas xuntas semanalmente e contan
cunha media que supera a ducia de asuntos, o persoal da Secretaria
traballa intensamente para poder levantar os distintos acordos en
tempo e forma, ademais de ter que redactar as actas, mais
precisamos dun reforzo de persoal. Por isto, na actualidade
atopamonos tramitando unha modificacion do Catdlogo de Postos de
Traballo que permita aumentar a dotacidon persoal da estrutura
administrativa do Concello, coa finalidade de mellorar o reparto da
intensa e importante carga de traballo que asume na actualidade o
persoal municipal; a pesar de non contar co apoio do GM do PP para
este punto.

A continuacién daremos resposta aos distintos puntos que o GM do PP
pon como exemplo ao longo da sua queixa, coas respostas dadas
no seu momento desde as distintas concellerias e desde a Alcaldia,
en aras de demostrar que non se vulnera en ningdn momento o seu
dereito de acceso a informacion.

Primeiro. A respecto de informacidon sobre a instalacion dun palco
municipal

A peticion de informacion foi respondida en data 23.08.2023
mediante rexistro de saida 2023-S-RE-3393 polo Concelleiro de Obras
e Servizos, da seguinte maneira:

“Dende a concellaria de Obras e servizos, respecto ao Rexistro de Entrada
Firma-2023-E-RE- 3469 INFORMA: Que no Concello de Moaha, nhon
contamos con ningun palco retirado, hai diferentes palcos que se colocan
dependendo das necesidades de servizo, temos un de mdis recente adquisicion
e outro que foi reparado e posto en funcionamento en multiples ocasions.




Realizaronse diferentes inversions por parte do Concello de Moafia para
reformalo e que se atope en optimas condicions de uso. Como ben saben os
palcos do Concello colécanse con persoal municipal que garante a montaxe do
mesmo.

O Concello de Moafia en aras de prestar atencion os diferentes colectivos,
poiiemos os nosos medios para evitar que tefian que asumir o alugueiro de
palcos e axudar asi coa celebracion das diferentes festas na nosa localidade,
sempre que nos sexa posible.”

A posteriori, o GM do PP seguiu solicitando un certificado de
homologacién que non existe nin é preceptivo para o caso que nos
ocupa, polo que desde a Concelleria entendeuse respondido
debidamente o asunto, polo que non por reiterarse nun tema que xa
se explicou debidamente, pode entenderse desatendida a sua
peticion de informacidén.

Segundo. Acceso as dependencias do Concello Vello

O “Concello Vello” é un edificio que se rehabilitou por completo
durante os anos 2022 e parte do 2023, a obra rematou no verdn e
puxose en servizo en outubro de 2023. Todos os grupos da
Corporacion foron debidamente convidados a asistir & inauguraciéon
do edificio e a partir dese momento comezaron a funcionar os
distintos espazos que acolle, uns son de uso privado como sede da
Agrupacion Municipal de Proteccién Civil (dormitorios, sala de estar,
despachos, garaxes, aseos, vestiarios, etc); outros dispofien dun uso
mediante reserva previa (salas de reuniéns, sala de exposiciéns e
local de ensaio) e a aula de estudo (nhecesidade de gardar silencio)
aberta ao publico en xeral funciona todos os dias do ano en horario
de 9.30h a 22h. Polo tanto, no momento que o GM do PP solicita o
acceso ao edificio do Concello Vello para comprobar o estado do
mesmo, ante unhas incidencias detectadas polo propio goberno
municipal e polo persoal voluntario da Agrupaciéon de Protecciéon
Civil;, o concelleiro da 4area dalle resposta do procedemento
realizado ante a aparicion de ditas incidencias neste edificio que
se atopa en prazo de garantia pola suUa rehabilitaciéon; deuse
traslado a Direccién facultativa da Obra e a3 empresa adxudicataria
da mesma para a sua subsanacién; unha vez estivo arranxado,



informouse ao GM do PP. Por todo o anterior, non se considerou
necesario o acceso a parte de uso privado do edificio, xa que o
acceso 4as dependencias de publica concorrencia esta sempre
dispoinible en horario de 9.30h a 22h. e nunca lle foi negado.

Terceiro. A respecto das facturas pagadas polo Concello en
publicidade institucional no ano 2023

O Sr. Alfonso Pifeiro dirixese directamente a Intervencién, vulnerando
asi o artigo 5.2 do ROM no que se indica que as peticion de
informacién, deben dirixirse & Alcaldia. Tampouco cumpre coa obriga
recollida no dito artigo, no primeiro paragrafo do punto 1, cando non
xustifica que a informacién solicitada resulta precisa para o
desenvolvemento das suas funcions. Ainda asi a peticion de
informacion foi respondida desde a Alcaldia en data 22.02.2024
mediante rexistro de saida 2024-S- RE-928, da seguinte maneira:

“Resposta d solicitude con rexistro de entrada: 2024-E-RE-954

A respecto da sua solicitude de “a INTERVENCION copia das facturas de pago
por publicidade institucional do Concello en medios de comunicacion como:
prensa escrita, prensa dixital, redes sociais, radio, television. En xeral todos
os anuncios pagados no ano 2023 por estes conceptos.”

Desde esta Alcaldia informaselle de que xa ten no seu poder esa
informacion, a relacion de facturas aprobadas relativas a este tema
correspondense con gastos aprobados, executados e pagados no ano 2023,
como membro da corporacion, vostede ten acceso ds actas das Xuntas de
Goberno Locais (ata o 25 de setembro de 2023) e aos Decretos de Alcaldia nos
que puideron ser aprobadas tales facturas.

Lémbrolle que o dereito ao acceso d informacion non implica que poida esixir
que se lle procese a mesma a través de listados, sobre todo, cando, como lle
indico, xa ten no seu poder todos os datos e polo tanto, debe vostede ocuparse
delocalizalos.

O que se lle comunica aos efectos oportunos.”



Entendendo que se deu cumprimento ao solicitado, sen que poidan
pretender que a informacidon sexa procesada ad hoc, como xa
xustificamos anteriormente.

Cuarto. A respecto dos gastos do Festival de Jazz

Neste caso o GM do PP solicita o 14.08.2024 “a relacion de orzamentos,
facturas e pagos correspondentes ao Festival de Jazz, en todos os seus
ambitos: promocion, loxistica/produccion e actuacions, estas ultimas
detalladas por cada artista participante.”

A peticion formulase durante as vacacidons da alcaldesa, que se
incorpora o 19.08.2024, xusto o dia que a concelleira de Turismo
comeza as suas. Hai que engadir que durante o mes de agosto, o
Concello suspende a celebraciéon das Comisiéns Informativas e do
pleno ordinario.

Nestas circunstancias, desde a Alcaldia mediante rexistro de saida
do 20.08.2024 2024-S-RE-3704 daselle a seguinte resposta:

“Resposta ao seu escrito con rexistro de entrada 2024-E-RE-4374
Mediante rexistro de entrada 2024-E-RE-4374, facian chegar a seguinte peticion:

A relacion de orzamentos, facturas e pagos correspondentes ao Festival de
Jazz, en todos os seus dmbitos: promocion, loxistica/producion e actuacions,
estas ultimas detalladas por cada artista participante.

Dado que a Concelleira de Turismo se atopa de vacacions, procedemos a
remitirlle a Resolucion da Alcaldia na que se aprobaron os gastos relativos d
realizacion do Festival de Jazz, para consultar cuestions relacionadas con
este tipo de expedientes ou complementarias dos mesmos, tefien tamén as
comisions informativas, polo que desde esta Alcaldia emprdzolles a que
soliciten todo o que vaian a precisar, na primeira que se celebre.

Tameén lles lembro que poden solicitar o acceso d informacion, mais non tefien
dereito a pedir que a informacion se lle dea procesada d sua vontade.

Un saudo.”



Xunto con este escrito remitiase a Resolucién da Alcaldia na que se
aprobaban os gastos mediante a féormula do contrato menor do
Festival de Jazz, datos que ademais, se atopan publicados no Portal
de transparencia, tal e como indicamos con anterioridade; polo
qgue non entendemos como pode afirmarse que se nega a resposta nin
o acceso a informacién, tampouco se vulnera o ROM ao dar
cumprimento ao artigo 5 e ao 36; convidando a que completen a
informacién, se o precisan, na primeira comisién a celebrar o martes
3 de setembro de 2024.

Como conclusiéns a todas as afirmacidéns realizadas polo GM do PP,
segundo o escrito que vostede nos traslada, podemos manifestar que:

I. A Alcaldia e goberno municipal de Moafia cumpre co
procedemento establecido a tal efecto o deber de facilitar a
informacion aos grupos da corporacion municipal e de convidarlles
a participar de todos os eventos organizados polo Concello.
Ademais, a Alcaldia da traslado dos convites a actos organizados por
outras entidades, sempre que estas solicitan facer extensivo o convite
a corporacion municipal.

2. Os procedementos de publicacion da informaciéon relativa 3a
contratacién (contratos, facturas, pagos...) cumpren co disposto na
normativa en vigor, tanto da lei de Contratos do Sector Publico, como
na de Transparencia.

3. A importante carga de traballo e a estrutura actual do persoal
municipal, impide dispor dun departamento especifico que poida
ocuparse do procesamento da informacién e da elaboracién de
documentos ad hoc a demanda da corporacién. De facelo, isto
prexudicaria o normal funcionamento da entidade Ilocal e a
atencion das suas competencias, diminuindo a capacidade e calidade
da atencidén a vecifnanza de Moana.

4. Desde a Alcaldia, comprometémonos a reforzar durante o 2025 o
persoal municipal na estrutura administrativa, en aras de axilizar a
redaccion das actas das Xuntas de Goberno Local, para favorecer que poidan



someterse a aprobacion con maior frecuencia para proceder inmediatamente despois, a
slla remision a toda a corporacion.

Por ultimo, temos que solicitar que nos desculpen por non ter atendido antes a sua peticidn
de informe, tivemos un problema de comunicacién interna que impediu a incorporacién da
mesma ao presente expediente, por iso en aras de axilizar a resposta é polo que se lle
remitimos este escrito, nada mais recibir a sta reiteracion”.

ANALISE

1. No relativo as alegacions de caracter xeral (ao marxe dos exemplos que se contefien na
queixa e se responden no informe), o concello alega, basicamente, que responde as
solicitudes formuladas polo GM do PP; que o dereito de acceso a informacidn municipal por
parte das concelleiras e concelleiros non inclie a elaboracion de informes ad hoc; que
debido as dificultades organizativas e de medios persoais a solucidon para o acceso é a
remision a busca propia do solicitante na informacién publicada de oficio no portal de
transparencia, fundamentalmente os contratos menores, que se publican trimestralmente,
de acordo co previsto na normativa; e que as actas da xunta de goberno envianse cando son
redactadas e aprobadas, pero existe un certo retraso por atender en primeiro termo a
outras necesidades, como levantar os acordos, e por falta de medios persoais, o que
pretende corrixirse.

2. Ao respecto é de sinalar que a Constitucion Espanola establece (art. 23) que “os cidadans
tefien o dereito para participar nos asuntos publicos directamente ou por medio de
representantes, libremente elixidos en eleccions periddicas por sufraxio universal” e que
“tefien dereito a acceder en condicidons de igualdade as funcidons e cargos publicos, cos
requisitos que sinalen as Leis.”

Esa participacidn pode ser exercida mediante os representantes democraticamente elixidos,
como é o caso das concelleiras e concelleiros reclamantes.

O dereito recofecido no art. 23.2 é susceptible de configuracion legal, pero a xurisprudencia
sinala que segue sendo un dereito fundamental, polo que o seu contido non pode quedar
constrinxido as previsions das normas nin pode ser interpretado de forma restritiva en base
ao disposto nelas.



O dereito comparte cos demais dereitos fundamentais recofiecidos na Constitucion un valor
superior que fai necesario interpretalo en sentido favorable e a remover os obstaculos para
0 seu exercicio.

A STS 6 de novembro de 2006 sinala o especial valor do dereito, que “esixe interpretar os
preceptos que regulan o seu exercicio da forma mais favorable 4 sua efectividade”.
“Precisamente por ese especial valor dos dereitos fundamentais, de todos eles, cando os
seus titulares pretenden exercelos..., corresponde ao poder publico fronte ao que se queren
facer valer xustificar razoadamente, se é o caso, as causas que impiden o exercicio
pretendido con toda a extensidn que as normas configuradoras confirenlle.”

O Tribunal Constitucional sinala que “o dereito do art. 23.2 da CE... quedaria baleiro de
contido ou seria ineficaz se o representante politico visese privado do mesmo ou perturbado
no seu exercicio.” (SSTC 40/2003 e 169/2009).

O nucleo esencial do dereito de representacidon nos asuntos publicos das persoas elixidas
integra diversas funcidns, entre elas a representativa, as de participacion no control do
goberno, a de participar nas deliberacidons do pleno, a de votar nos asuntos sometidos a
votacion neste érgano, e o dereito para obter a informacién necesaria (SSTC 141/2007 e
169/2009).

A relevancia dos grupos politicos esténdese aos que non ostentan a responsabilidade de
goberno. Estes exercen o necesario labor de oposicién politica, o que é un dereito
fundamental. Por iso tefien dereito a dispofier dos elementos de xuizo necesarios para o
desenvolvemento da sua funcidn representativa.

A habilitacion dos medios que posibilitan o correcto exercicio das funciéns de oposicion é
requisito necesario para dar contido efectivo ao dereito fundamental que tratamos. Diso
derivase a necesidade de motivar e xustificar as limitacions ou excepcions ao desempefio da
funcién representativa.

Os dereitos dos grupos politicos locais non se atopan exentos de limites ou restricions;
poden condicionarse por razéns de tipo organizativo, funcional ou econdmico. Pero calquera
desas restricidns, limitaciéons ou minoracions deben ser motivadas de forma clara e axustada
ao contido esencial do dereito fundamental.

Ao tratarse dun dereito fundamental goza dunha proteccidn especial que obriga a que
calquera condicionamento ou limitacién deba quedar acreditada, motivada e xustificada,
pero cun criterio restritivo nas limitacidns. O eventual condicionamento do exercicio do



dereito debe ser o indispensable. Debe acreditarse a necesidade da posible limitacion pola
falta de alternativa, e pola proporcionalidade -a menos restritiva posible-.

Non ¢é suficiente cunha mera alegacion & existencia de problemas organizativos ou
funcionais, sendén que a corporacion debe buscar solucidns que fagan viable o pleno
recofiecemento do dereito que tratamos.

3. Ademais do dereito fundamental dos cargos electos, as Leis 19/2013 e 1/2016 (esta ultima
galega) regulan o dereito de acceso a informacién publica (transparencia) referido a
cidadania en xeral, é dicir, ao marxe de que exista ou non un dereito subxectivo ou un
interese lexitimo no asunto de que se trate. Nestes casos o acceso, se corresponde, debe
darse no prazo maximo dun mes.

O obxectivo da normativa en materia de transparencia é someter a escrutinio a accidon dos
responsables publicos, cofiecer como se toman as decisidns publicas, cofiecer como se
manexan os fondos publicos e cofiecer baixo que criterios actlan as institucidns publicas.

A transparencia publica, na que se engloba o acceso a informacidon publica, atdpase
directamente relacionada co dereito fundamental a recibir libremente informacion veraz por
calquera medio de difusidn (artigo 20.1.d) CE).

4. Do anterior derivase que o acceso a informacion publica municipal por parte das
concelleiras e concelleiros, ao ser un dereito fundamental, en ningln caso pode ter un
tratamento de menor condicidn que o establecido pola recente normativa de transparencia
para a cidadania en xeral; mdis ben o contrario, o acceso para as persoas representantes
debe ser de mellor condicidn (respostas mais rdpidas e accesos tamén mais rdpidos e por
medios adecuados).

5. No suposto examinado o concello sinala que o dereito de acceso a informacién municipal
por parte das concelleiras e concelleiros non inclte a elaboracién de informes ad hoc, é dicir,
informes especificos, de certo contido e que non existiran con anterioridade. E tamén sinala
gue debido as dificultades organizativas e de medios persoais a solucion aplicada é remitir
ao propio solicitante (concelleira ou concelleiro) 4 busca da informacidén entre a publicada de
oficio no portal de transparencia ou no perfil do contratante da plataforma de contratos
(transparencia activa), de tal maneira que se acceda fundamentalmente aos contratos
menores, que se publican trimestralmente, de acordo co previsto na normativa.

Porén, o feito de que os contratos do sector publico se vexan afectados por determinadas
disposicidns que obrigan a publicidade de oficio de certos datos deles, non significa que eses
datos esgoten a informacidon sobre o expediente. O que significa que ao marxe do xa



publicado respecto dos contratos, existen outros contidos que non son obxecto de
publicidade activa.

6. Ademais, no relativo 4 posible alegacion da reelaboracién como causa para non facilitar a
informacién (causa de inadmisién), o Consejo de Transparencia y Buen Gobierno emitiu o seu
criterio interpretativo Cl/7/20, e sinala: “... Se por reelaboracidon se aceptara a mera
agregacion, ou suma de datos, ou o minimo tratamento dos mesmos, o dereito de acceso a
informacién converterase en dereito ao dato ou & documentacién, que non é o que sanciona
o artigo 12 ao definir o dereito como "dereito a informacién".

A sentencia do Tribunal Supremo 306/2020 sinala que a causa de inadmisién por
reelaboracion impide o acceso cando se trata de volver elaborar a partir dunha informacion
publica dispersa e diseminada, mediante un labor consistente en solicitar, primeiro; ordenar
e separar, despois, o que é informacidn clasificada ou non; sistematizar, e logo, en remate,
divulgar tal informacién procedente de distintas fontes.

Nos supostos postos como exemplo non parece que concorra unha necesaria reelaboracién
de tal magnitude que impida dar a informacién en concreto, ben directamente ou a través
de enlaces directos a xa publicada. O ente local ten fontes propias, polo que non ten que
solicitar nada, o que debera permitir o acceso a informacion.

Ainda que a resposta debe elaborarse (o concello alega que mesmo require un informe ad
hoc), non o seria facendo uso de diversas fontes de informacion, dispersas e diseminadas, de
tal forma que requiran solicitude, segundo a STS 306/2020; e non debera carecer dos medios
técnicos necesarios para extraer e explotar a informacién, polo que resulta plausible
proporcionala, ainda que requira unha tarefa especifica ou esforzo, algo adecuado ao fin
publico amparado pola normativa de transparencia.

Resulta entendible o expresado en relacidon coas dificultades operativas para recadar a
informacién e responder & solicitude. Porén, o feito de que sexan necesarios determinados
esforzos para dar resposta as solicitudes de informacién publica non é causa suficiente de
denegacion, posto que tal cousa seria tanto como negar a aplicacion da normativa de
transparencia, tal e como xa sinalaramos.

O anterior debe pofierse en relacion coa necesidade de interpretacion estrita e mesmo
restritiva da aplicacidén das causas de inadmision, tamén da necesidade de reelaboracion.



7. Por outra parte, non parece adecuada a resposta consistente na remisidon a unha busca
propia no portal de transparencia entre o ampla documentacién contida no mesmo. Para os
casos de publicacion previa (publicidade activa) da informacion solicitada en concreto
(publicidade pasiva), a resposta que debe proporcionarse é un enlace concreto e directo &
informacién correspondente, non unha xenérica remisién, como parece que sucedeu,
segundo o informe. Asi o vefien sinalando os érganos de garantia da transparencia de forma
reiterada.

Isto que se predica con cardacter xeral, é dicir, para toda a cidadania, debe aplicarse en maior
medida ou de forma madis rigorosa nos casos de exercicio do dereito fundamental das
persoas representantes politicos (art. 23 CE).

8. Polo que se refire & alegacidn municipal de que en calquera caso as informacions se tefien
a través das actas da xunta de goberno, ainda que recofiecendo un certo retraso, debe
sinalarse que o obxecto da queixa &, en gran medida, o retraso do acceso.

De acordo co xa exposto (o acceso a informacidon publica municipal por parte dos
concelleiros, ao ser un dereito fundamental, non pode ter un tratamento de menor
condicion que o establecido pola normativa de transparencia para a cidadania en xeral, mais
ben o contrario), que a resposta e o acceso das concelleiras e concelleiros sexan rapidos
resulta un aspecto fundamental e ligado 4 natureza do dereito dos representantes politicos
no exercicio do seu cargo.

Nesa mesma lifia se desenvolve a normativa especifica de acceso, a xeral e a propia do
concello (“a informacién sera facilitada persoalmente ao solicitante, no prazo dos cinco dias
naturais seguintes a sua peticion”).

9. Polo que se refire aos supostos que a queixa traslada é de sinalar, respecto da solicitude
sobre o palco para eventos (certificado ou homologacién técnica), que o ente local
respondeu que non existe nin é preceptiva a homologacién. Por tanto, deuse resposta
adecuada.

10. No relativo & solicitude de acceso ao concello vello, edificio remodelado para lugar de
estudio, reunidns e exposicidns e local de proteccidén civil, para cofiecer detalles de
filtraciéns de auga, humidades e goteiras ao pouco da inauguracion da obra, o concello
respondeu que a obra deberia ser subsanada pola empresa que a levou a cabo e que iso xa
fora requirido; que non considerou o acceso a parte de “uso privado” do edificio; e que o
resto (aberto ao publico) podia ser visitado en xeral.



Asi, a informacion que pretende recadarse, entendida nun senso amplo, é por medio de
visita a unhas instalacions municipais. O acceso as instalacions non debe ser obxecto de
limitacidons non adecuadas & doutrina constitucional relativa ao dereito fundamental ao
exercicio do labor de oposicién.

Neste senso, respecto da entrada no espazo que o informe chama privado, debera bastar
unha comunicacién previa para establecer as condicidons da visita nesa parte das
instalacidns; pero en calquera caso debera procurase o acceso como derivacion do dereito a
cofiecer as circunstancias dunha instalacién pulblica de recente remodelaciéon, ainda que
organizando a visita de tal forma que sexa compatible co respecto ao uso en condicidns de
privacidade.

Coa comunicacion previa se estaria ao tanto das pretensiéns do grupo municipal (dia da
visita, hora, dependencias afectadas..) e poderia establecer o que proceda por razéns
organizativas e de seguridade, todo elo debidamente motivado.

11. Respecto da solicitude das facturas de publicidade institucional en 2023 (anuncios
pagados en 2023) o concello respondeu que a solicitude debera dirixirse ao alcalde, non a
intervencion; porén, a informacion debera ser redirixida a alcaldia.

O ente local tamén indica que a informacion a proporcionar debe ser a que resulte precisa
para o exercicio das funciéns, e que a informacién se ten por medio de documentacion
previa. Pero a iso resulta aplicable o sinalado: as actas tardan en confeccionarse, aprobarse e
entregarse, segundo recofece o propio concello, e a busca entre o publicado de oficio non
debe realizarse polo solicitante, sendn aportarse enlaces concretos e directos ao reclamado.
Outra cousa diferente seria que concorreran limites ou causas de inadmisidon da peticion, o
gue non se alega polo concello.

12. Respecto da solicitude dos gastos do festival de jazz, a queixa sinala que finalmente
se enviou a informacion solicitada, pero que tamén se dixo que se “emprazaba” a solicitar
en comisiéns, pero nelas se responde que se solicite via sede electrénica.

De acordo coa resposta aportada no informe municipal, de novo é preciso traer a colacion a
necesidade dunha resposta, e que o dereito das persoas representantes debe respectar os
estdndares previstos na normativa xeral de transparencia e mesmo melloralos, dado que
neste caso se trata de facer efectivo un dereito fundamental recofiecido como tal na
Constitucion.

CONCLUSION



Por todo o sinalado ata agora considerase necesario, en aplicacién do disposto no artigo
32.1 da Lei 6/1984, da Valedora do Pobo, facer chegar a ese Concello de Moafia a seguinte
recomendacion:

Que o acceso d informacion publica municipal por parte das concelleiras e concelleiros, ao
formar parte do contido esencial dun dereito fundamental, non tedia un tratamento de
menor condicion que o establecido pola normativa de transparencia para a cidadania en
xeral, e que en consecuencia o acceso a informacion se dea de xeito adecuado, con respostas
e accesos rdpidos; e que se garanta a entrada das concelleiras e concelleiros nas
dependencias dos edificios municipais cando se trate de comprobar circunstancias que
interese para o exercicio da sua funcion de control, como é o caso dun dos supostos que
traslada a queixa, e que para iso sexa precisa unha previa comunicacion previa, de tal forma
que o concello poda establecer as garantias organizativas necesarias para o
desenvolvemento da visita.

Agradecendo de anteman a acollida ao manifestado nesta resolucién da Valedora do Pobo,
recorddmoslle a necesidade de que no prazo de un mes de conta a esta institucién da
aceptacion da resolucion formulada, no seu caso, e das medidas adoptadas para darlles
efectividade, tamén no seu caso.

En aplicacion do principio de transparencia, a partir da semana seguinte a data na que
formulou esta resolucion incluiranse na paxina web da institucion.

Saldoa atentamente.

Maria Dolores Fernandez Galifio
Valedora do Pobo (en funciéns)

